
Concertos
• Mércores 02/08/23, Praza Rafael Dieste, 22:00, Big Band da EMR
• Xoves 03/08/23, Praza Rafael Dieste, 22:00, Laroá
• Venres 04/08/23, Rúa de Abaixo-Casa Museo Manuel Antonio, 13:00, The 

Sar Swing Quintet
• Venres 04/08/23, Praza Rafael Dieste, 22:00, David Regueiro Trío e 

Alexandre Cavaliere
• Sábado 05/08/23, Rúa de Abaixo-Casa Museo Manuel Antonio, 13:00, Trío 

Teshuva
• Sábado 05/08/23, Praza Rafael Dieste, 22:00, Cromática Pistona

Ciclo de concertos didácticos: Cuarteto TbA
• luns 17 de abril, 10:00, CEP Brea Segade e, 12:00, CEIP Ana María Diéguez
• Martes 18 de abril, 10:00, CEIP Castelao e, 12:30, IES Félix Muriel

Accións formativas: Curso de Big Band
• Xullo 2023, martes e xoves de 10:00 a 14:00, Sede da Asociación Cultural 

Escola de Música de Rianxo
◦ Docentes: Alfredo Susavila e Bernal Muíños. 

Artes plásticas: Veiras Manteiga Jazz 2023: gravados
• Centro Sociocultural-Auditorio de Rianxo, do 28 de xullo ao 18 de agosto, 

de 09:00 a 13:30

Entidades colaboradoras:
• Asociación Escola de Música de Rianxo
• Fundación Museo de Artes do Gravado e a Estampa Dixital (Concello de 

Ribeira)
• Deputación da Coruña

Este Festival desenvólvese co apoio económico da Deputación Provincial da Coruña (Servizo 
de Acción Social, Cultura e Deportes. Sección Educación, Cultura e Deportes) a través das 
subvencións a Festivais 2023

Big Band da EMR |
Mércores 02/08 | 22:00 | Praza de Rafael Dieste

É tradicional que o Festival Noites de Jazz de Rianxo inicie a súa oferta 
concertista desde o ámbito da formación, outro dos campos 
especialmente querido e principal do Festival.  Así, tendo presente a boa 
acollida tanto do curso como do concerto de clausura da pasada edición, 
de novo volve abrirse o ciclo de concertos coa Big Band formada por 
alumnado e profesores do curso específico desenvolvido no mes de xullo 
da man do Alfredo Susavila (director e docente), Bernal Muíños (docente) 
e co-organizado coa Escola de Música de Rianxo.



Laroá | 
xoves 03/08 | 22:00 | Praza de Rafael Dieste

Partindo das influenzas da música lusófona e de raíz, Laorá busca a fusión 
do tradicional, o jazz e os ritmos propios da Península Ibérica artellando 
unha viaxe sonora repleta de mestura e variedade. Unha banda de World 
Music que cociña sons con sabor e cor, a modo de proposta libre e 
independente, que reinterpreta as formas e estilos tradicionais, cunha 
sonoridade que flúe a través do amplo abano tímbrico dos diferentes 
instrumentos, recollendo pintadas mediterráneas, latinas, jazzísticas e 
tradicionais. Un proxecto froito da inquietude de seis músicos de 
diferentes estilos e ampla traxectoria musical, na procura dunha 
sonoridade e linguaxe propia. Laorá, agrupación nada no 2016, está 
formado por Madalena Gamalho: voz, Sandra Lima: voz, Roso Marinello: 
saxos e clarinete baixo, Rafa Morales: baixo eléctrico, Antonio “Monano”: 
teclado, Miguel Fraguas: percusión, Gaita e Whistle e Franc Gorriz: batería 
e percusión.



The Sar Swing Quintet | 
venres 04/08 | 13:00 | Rúa de Abaixo

The Sar Swing Quintet nace cunha premisa clara: bailar ata que se che gasten 
os zapatos. A banda mestura o swing, o soul e o jazz máis clásico con temas máis 
actuais, sempre levados ao terreo de baileo, todo iso ben aderezado por uns 
músicos capaces e solventes. The Sar Swing Quintet levan tres anos como banda 
residente de Compostela Swing. Forman The Sar Swing Quintet María Arceo 
(voz), Antón “Torroncho” (contrabaixo), Prisco Marcos (percusión), Xabi Nodar 
(guitarra) e Iván Arceo (guitarra).



David Regueiro Trío e Alexandre Cavaliere| 
venres 04/08 | 22:00 | Praza de Rafael Dieste

David Regueiro, cunha ducia de discos editados, é un dos guitarristas de 
gypsy jazz máis prominentes do Estado. Entre os seus traballos destacan 
“Areal" (2020), álbum de jazz manouche con influencias do swing americano 
e o be-bop ou "O Camiño", no  que se acompaña de Pablo Castaño, Alfonso 
Calvo e Sergio González para explorar outras correntes do jazz inspiradas na 
música galega. En 2023 presenta "Perfect Match", coa participación do 
violinista belga Alexandre Cavaliere, un dos grandes referentes europeos do 
jazz manouche actual. Completan o cuarteto o portugués Gonçalo 
Mendonça e o galego Juyma Estévez.



Trío Teshuva
Sábado 05/08 | 13 :00 | Rúa de Abaixo

Teshuva literalmente é a volta á orixe. No noso caso esta teshuva non son 
unicamente as músicas de estilo klezmer senón tamén contaxiarlle este 
sentimento á banda sonora da nosa actualidade. Tuba, saxo soprano, 
acordeón , guitarra e voz fan a mistura indispensable desta viaxe de 
culturas que supón tamén unha viaxe no tempo. Teshuva ofrece un directo 
moi animado e ao mesmo tempo reflexivo, tan necesario nos tempos que 
corren. A idea que individualmente desexabamos dende hai tempo, fíxose 
real cando puidemos cadrar as estrelas das nosas axendas, abrir unha 
botella de viño e comezar a darlle avío a un xamón. Teshuva, hei!!, Teshuva 
hop!!



Cromática Pistona| 
Sábado 05/08 | 22:00 | Praza de Rafael Dieste

Cromática Pistona, banda madrileña formada ao longo de 2008, 
concíbese como orquestra popular de swing-jazz-rock. Nas súas orixes 
predominaban as versións de todo tipo en clave de swing e ska-jazz, pero 
aos poucos  irán configurando un repertorio orixinal no que exploran  
sobre o funk, soul, rock-surf e até o bolero. A banda, con tres discos 
publicados (Porca Troika, 2012; Casta Brava, 2015; e Rabiosa actualidad, 
2019), está formada por Errukine Olaziregi (voz principal), Daniel Cabrera 
(guitarra eléctrica, coros), Juan Barroso (batería, coros), Igor del Barrio 
(baixo eléctrico), Kiko Moreno (trompeta), Arturo Pueyo (clarinete, saxo 
tenor) e Miguel Peral (teclados, piano). O seu fin último é lograr divertir e 
divertirse a partir dunha clara vocación festiva e un repertorio certamente 
orixinal, ofrecendo unha potente e elegante posta en escena.

Ciclo de concertos didácticos 17 e 18 de abril,
CEIPS Brea Segade (Taragoña), CEIP Ana María Diéguez (Asados), 
CEP Castelao e IES Félix Muriel (Rianxo), Cuarteto TbA.

O Festival Noites de Jazz de Rianxo pretende ser máis ca unha simple cita 
concertista e, aínda a pesar de que os espectáculos programados son os 
referentes máis visibles, inclúe actividades paralelas ou complementarias a 
través das que intenta desenvolver a potencialidade socioeducativa da 
acción cultural. Neste contexto enmárcanse os concertos didácticos, que 
adoitan ser o seu primeiro achegamento formal da rapazada a este tipo de 
música e que teñen como obxectivo xeral introducir ao alumnado 
participante nas características substanciais desta linguaxe musical, a través 
de contidos vinculados coa cultura e historia na que se inxire, presentando 
instrumentos, compositores, músicos, etc, e dando especial relevancia a 
aquela información que vincula o jazz coa igualdade de xénero, a 
interculturalidade, etc. Todo isto sen esquecer a vivencia e goce da 
experiencia por parte do alumnado. Nesta edición foi o grupo TbA quen 
desenvolveu diversas dinámicas en distintos centros do concello durante os 
dias 17 e 18 de abril.

O Cuarteto TbA é unha agrupación conformada por Manuel Guerra (piano), 
Bernal Muíños (saxofón), Carlos Barreto (contrabaixo) e João Silva (batería), 
músicos encadrados na escena jazzística da cidade do Porto (Portugal), mais 
procedentes de diversos lugares tanto da Galiza como de Portugal.  A Escola 
Superior de Música e Artes do Espectáculo (ESMAE) é o lugar de nacemento  
desta formación, espazo no que os catro cursan o Grao Superior en Jazz e que 
serviu ao mesmo tempo de punto de encontro e de local do ensaio. O 
repertorio do cuarteto esténdese ao longo da historia do jazz, pero sen 
deixar pasar a oportunidade de experimentar e fusionar o jazz con outros 
xéneros como o latin, o soul ou o funk, tendo sempre como fío condutor a 
improvisación e a interacción a tempo real entre os seus membros.



Accións formativas | Curso de Big Band |
Sede da Escola de Música de Rianxo
Martes e xoves de 10:00 a 14:00

Por segundo ano consecutivo unha das accións formativas do Festival 
centrarase na Big Band, seguindo o ronsel do bo resultado e acollida que 
tirou a primeira convocatoria. Caracterizada como a formación insignia da 
música jazz, a Big Band representa non só un esforzo musical maiúsculo, 
senón a espectacularidade que este tipo de música desenvolveu sobre todo 
nos anos 30 e 40, de forma que para moita xente Jazz e gran banda jazzística 
son case sinónimos. O curso, que reserva un 50% de prazas para mulleres, 
centrarase en clases teórico-prácticas que achegarán no só os  diversos 
contidos técnicos que esixe a interpretación (e a improvisación) neste tipo 
de formacións, senón tamén obrigadas mencións a contextos históricos (con 
especial referencia á desigualdade de xénero e aos marcos de pobreza e 
exclusión social que caracterizaron o nacemento do Jazz e que tamén eran 
propios das Big Bands), músicos, temas, etc. O remate do curso será, 
precisamente, o concerto inaugural das veladas nocturnas do Festival, que 
terá lugar o mércores 2 de agosto. O curso desenvolverase na sede da Escola 
de Música de Rianxo (Rúa Rinlo), os martes e xoves de 10:00 a 14:00 horas, 
baixo a dirección e docencia de Alfredo Susavila (director da sección de Jazz 
da Escola de Música de Rianxo) e a docencia tamén de Bernal Muiños 
(membro do Cuarteto TbA). A matrícula é gratuíta, a realizar online ata o 9 de 
xuño de 2023 (véxase publicidade específica). Máis información en 
escolademusicarianxo@gmail.com e no telf  671058555



Artes plásticas |“Veiras Manteiga: Jazz 2023”
Centro Sociocultural-Auditorio de Rianxo | 
(sala de exposicións), do 28 de xullo ao 26 de agosto.

José Luís Veiras Manteiga (Noia, 1949), vén ser un artista plástico de ampla 
e recoñecida traxectoria (pintor, gravador, ilustrador, muralista etc.), e 
recentemente descuberto tamén como poeta (Fisterras, 2019), con obra 
coñecida e recoñecida a nivel internacional. Ademais, vén ser tamén un 
amante do jazz de fondura estética e reflexiva. Inspirado nesta modalidade 
musical realizou non poucos traballos de deseño gráfico vinculados con 
diversos festivais, concertos e outras manifestacións jazzísticas 
desenvolvidas aquén e alén as nosas fronteiras. A mostra que expón no 
marco Festival 2023 consta de 25 pezas dixitais estampadas ex-profeso 
para esta exposición, grazas á valiosa colaboración da Fundación Museo do 
Gravado e a Estampa Dixital de Ribeira.

O Festival, organizado polo Concello de Rianxo, acada este ano a súa sétima 
edición (con formato de festival), e non sería posible sen a colaboración 
(asesoramento, xestións, execucións, etc.) de entidades do concello, comarca e 
provincia. En concreto, da Asociación Cultural Escola de Música de Rianxo, que 
lidera o desenvolvemento das accións formativas e didácticas, aparte de 
prestar asistencia e apoio loxístico, de recursos humanos, etc. en diversos 
aspectos do Festival. Asemade, a Fundación Museo do Gravado e a Estampa 
Dixital de Ribeira, que, como en tantas outras propostas da programación 
cultural xeral do Concello, colabora directamente na articulación das 
actividades plásticas do Festival. Finalmente, a Deputación Provincial da 
Coruña (desde o Servizo de Acción Social, Cultural e Deportes. Sección de 
Educación, Cultura e Deportes), facilita a realización do Festival a través da 
contribución económica que se deriva do programa de subvencións a concellos 
e entidades locais para o apoio ao desenvolvemento de festivais audiovisuais, 
musicais e de artes escénicas na provincia, concretamente para este 2023.

Así e todo, sendo as mencionadas entidades un apoio intenso e valioso do 
Festival, outras moitas asociacións, colectivos e mesmo empresas (Ondiñas 
Mainas, Confraría de Pescadores, Asociación de Mexilloneiros, etc.)  colaboran 
co mesmo, sobre todo contribuíndo á difusión informativa en redes sociais dos 
contidos e actividades que lles son propias e, puntualmente, con apoios 
loxísticos

Desde o festival Noites de Jazz de Rianxo tentamos 
contribuír á consecución dos obxectivos da Axenda 
2030 para o Desenvolvemento Sustentable, 
establecendo actuacións encamiñadas, na medida do 
posible, a incidir no ámbito social a través accións a 
favor da igualdade de xénero, da inclusión e da 
accesibilidade (por exemplo: reservando prazas nas 
accións formativas para mulleres, moi pouco presentes 
no mundo do Jazz, ou tentando ter no cartel 
agrupacións con artistas femininas; emprego dunha 
comunicación inclusiva, non discriminatoria e 
comprometida coa normalización social da lingua 
galega; ou facilitar o acceso aos distintos servizos e 
propostas do Festival -concertos, acción formativa, 
exposición- a persoas con mobilidade reducida ou en 
cadeira de rodas).

Asemade, propoñémonos incidir no ámbito 
medioambiental, reducindo o volume de residuos 
xerados e enerxía consumida (por exemplo: rebaixando 
o uso de material impreso, facilitando a recollida 
selectiva nos espazos dos concertos, tentando utilizar 
cada vez máis aparellos de baixo consumo e facendo un 
consumo eléctrico responsable, ou mesmo  situando o 

concerto en espazos cidadáns e culturalmente significativos e 
identitarios).

No ámbito económico o Festival procura a colaboración con entidades e 
artistas locais e, ata onde é posible, a contratación de empresas locais ou 
comarcais (por exemplo: entidades cooperadoras nos labores de 
programación e loxística a través de apoio material e/ou asesoramento ou 
a contratación de empresas locais tanto artísticas como de servizos).

Finalmente, no ámbito educativo, o Festival comprométese a proporcionar 
unha educación inclusiva, equitativa e de calidade enmarcada en procesos 
socioeducativos non formais vinculados coa música e a cultura do Jazz, os 
recursos culturais locais e a cooperación cos centros de educación formal 
(por exemplo: articulando. como núcleo central do festival, un programa de 
actividades complementarias de educación non formal de carácter técnico 
e socioeducativo centradas na divulgación e promoción da música Jazz, 
como son o curso Big Band, a exposición de artes plásticas ou os concertos 
didácticos para centros educativos).

